
Xermolos idea a colección 
‘Os Apeiros’ para recoller a 
creación sobre Díaz Castro
▶ A obra recompilará 
traballos literarios, 
musicais ou artísticos 

▶ Os actos ao redor 
do autor dos Vilares 
continuarán no 2015

cristina pérez

GUITIRIZ. A asociación cultural 
Xermolos de Guitiriz vén de pór 
en marcha unha colección de ca-
dernos chamada ‘Os Apeiros’ co 
obxectivo de recompilar a produ-
ción xurdida ao longo deste ano 
ao redor da figura do poeta Xosé 
María Díaz Castro, homenaxeado 
no Día das Letras Galegas 2014.

Aínda non se fixaron nin unha 
data de publicación nin un núme-
ro de cadernos, segundo precisa o 
coordinador de Xermolos, Alfonso 
Blanco, porque «non nos podemos 
dar moita présa, cada día aparece 
algo novo». Malia a esa falta de 
concreción, si teñen claros os con-
tidos das que serán as primeiras 
publicacións.

Blanco Torrado avanza que un 
dos ‘Apeiros’ levará por título ‘O 
ano de Díaz Castro e algo máis’ e 
tratará de resumir toda a creati-
vidade xurdida a partir da obra e 
da vida do escritor guitiricense. 
Outro dos cadernos centrarase na 
diversa produción audiovisual, 
que inclúe dende moitos traba-
llos escolares ata proxectos coma 
‘O instante eterno’, de Xosé Antón 
Cascudo, ou ‘A aldea do poeta’, fei-
to por Marcos Nine para a Uned 
Sénior de Eume e Terra Chá.

‘Díaz Castro e a música’ será 
outro dos fascículos desta com-
pleta colección, no que se lle pres-
tará atención a propostas que van 
dende os discos da Quenlla ou de 

2na Fronteira ata composicións 
premiadas, coma ‘Esmeralda’ do 
mindoniense Cristian Losada, ga-
ñadora do Martín Códax.

Letras e traducións centrarán 
outro volume, mentres que tamén 
está previsto publicar un estudo 
sobre os muíños, cunha escolma 
dos elementos etnográficos pre-
sentes nos roteiros ‘Os Camiños de 
Díaz Castro’, ou un caderno dedi-
cado á relixiosidade do poeta, que 
xa está practicamente rematado, 
elaborado polo escritor Xosé Lois 
García e cun prólogo de Xosé An-
tón Miguélez.

O proxecto ‘Os Apeiros’ enmár-
case dentro da campaña Letras 
Sempre, iniciada en setembro 
deste ano e que se prologará ata 
setembro do 2015 e a través da que 
Xermolos quere espallar os valores 
de Díaz Castro por todas as comar-
cas galegas.

Os actos continuarán nos vin-
deiros meses, porque tal e como 
constatou Alfonso Blanco, o lega-
do de Díaz Castro segue a espertar 
interese, sobre todo entre os máis 
novos. Por exemplo, el mesmo 
repetirá en breve no colexio de 
Teixeiro e os insitutos de Guitiriz 
e de Vilagarcía prevén celebrar un 
encontro. Fóra do ámbito educati-
vo tamén xorden novas propostas, 
coma unha revisión actualizada, 
a cargo de diversos estudosos, da 
composición máis célebre de Díaz 
Castro, ‘Penélope’.

 

Setembro
Clausura nunha 
romaxe en Penas 
de Rodas

En outubro do ano 2015 cum-
priranse 25 anos do pasamen-
to de Xosé María Díaz Castro, 
polo que Xermolos decidiu 
prolongar as actividades ao 
redor do poeta practicamente 
ata esa data sinalada. Así, a 
clausura oficial da campaña 
Letras Sempre está fixada para 
setembro do ano que vén, 
coincidindo coa celebración da 
Romaxe de Crentes Galegos, 
unha festa itinerante que 
nesta ocasión se celebrará en 
Outeiro de Rei, no paraxe de 
Penas de Rodas. 

Medio cento de alumnos da Uned Sénior Terra Chá-
Eume, acompañados do seu profesor Felipe Senén Ló-
pez, realizaron unha excursión a Santiago. Na saída, 
ademais de contemplar distintos emprazamentos da 
capital de Galicia, os excursionistas visitaron o Mu-

seo de Historia Natural da Universidade de Santiago 
de Compostela, onde atoparon interesantes exposi-
cións con elementos naturais, confeccionadas con 
fósiles, rocas e exemplares de fauna e de vexetación 
de distintas épocas.

alumnos da Uned sénior visitaron o Museo de Historia natural da Usc

APERTURA

Carne de ternera, cerdo, 
cordero, cabrito y embutidos... 
ven a visitarnos... ¡te gustará!

Sete bares participan 
no décimo concurso de 
tapas de Muimenta 
cospeito 

c.a.

COSPEITO. Sete locais de hosta-
laría de Muimenta inician hoxe 
o décimo concurso de tapas de 
Muimenta, unha cita gastronó-
mica promovida pola Asociación 
de Empresarios en colaboración 
co Concello de Cospeito, El Teso-
ro e Autocares Darriba. 

O certame arrincará ás 19.00 
horas e prolongarase ata as 23.00 
durante catro días consecutivos. 
As propostas gastronómicas ser-

viranse ao prezo de 1,50 euros 
nos bares Abuelo, Alvariño, An-
llo, Burbujas, Cabuxo, Cruña e 
Latino. 

En total, sortearanse 600 
euros en premios entre os clien-
tes, que poderán contar cun ser-
vizo de autobús para desprazarse 
dun bar a outro. Repartiranse 
tres vales de cen euros e un de 
300 canxeables nas tendas da lo-
calidade. Para os participantes 
haberá dúas distincións, á me-
llor tapa valorada polo público e 
á mellor segundo o xurado. 

